
ՀԻՄՆԱՎՈՐՈՒՄ
«ՀՀ ԿԱՌԱՎԱՐՈՒԹՅԱՆ 2017 ԹՎԱԿԱՆԻ  ԴԵԿՏԵՄԲԵՐԻ 7-Ի N 1595-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Ընթացիկ իրավիճակը և իրավական ակտի ընդունման անհրաժեշտությունը․

   «Ազատ տնտեսական գոտիների մասին» օրենքի հիմնական խմբագրությամբ նշված են եղել Ազատ տնտեսական գոտում արգելված գործունեության տեսակները, սակայն  2024 թվականի հունիսի 12-ին օրենքում կատարված փոփոխության համաձայն՝ Ազատ տնտեսական գոտում սահմանվել են թույլատրելի գործունեության տեսակները։ 
    Ուստի, հիմք ընդունելով «Ազատ տնտեսական գոտիների մասին» օրենքի՝ Ազատ տնտեսական գոտում թույլատրվող գործունեության տեսակները և ՀՀ կառավարության 2017 թվականի դեկտեմբերի 7-ի ««Հայաստանի Հանրապետության Սյունիքի մարզի Մեղրի համայնքում ազատ տնտեսական գոտի ստեղծելու, «Մեղրի ազատ տնտեսական գոտի» փակ բաժնետիրական ընկերությունն ազատ տնտեսական գոտու կազմակերպիչ ճանաչելու, ինչպես նաև ազատ տնտեսական գոտու գործունեության վերաբերյալ կազմակերպչի կողմից ներկայացվող հաշվետվության ձևերը հաստատելու մասին» N 1595-Ա»  որոշման 2-րդ կետի 1-ին ենթակետի տնտեսական գործունեության անհամապատասխանությունները՝ անհրաժեշտություն է առաջացել մշակել սույն Նախագիծը։ 
      Գործող որոշմամբ «Մեղրի» ազատ տնտեսական գոտում թույլատրելի գործունեության տեսակներն են՝ գյուղատնտեսություն, մշակող արդյունաբերություն, էլեկտրականության մատակարարում, առևտուր, փոխադրումներ և պահեստային տնտեսություն, մասնագիտական և տեխնիկական գործունեություն, մշակույթ, զբոսաշրջություն, զվարճություններ և հանգիստ:

	Սույն նախագծով թույլատրելի գործունեության տեսակներից հանվում են հետևյալները՝ առևտուր, փոխադրումներ, մասնագիտական և տեխնիկական գործունեություն։
	Միաժամանակ, հարկ է նշել, որ նախագծով նախատեսվել է անցումային դրույթ, ըստ որի՝ որոշման պահանջները չեն տարածվում մինչև սույն որոշումն ուժի մեջ մտնելը Հայաստանի Հանրապետության ազատ տնտեսական գոտու շահագործողների ռեեստրում ներառված՝ «Մեղրի» ազատ տնտեսական գոտում   գործունեություն իրականացնող շահագործողների վրա՝ մինչև վերջիններիս՝ տվյալ ազատ տնտեսական գոտու շահագործողների ռեեստրում ներառվելու վկայականի գործողության ժամկետը լրանալը։

2. Կարգավորման նպատակը և բնույթը․
    Հիմնական նպատակն է նոր ներդրումների ներգրավումը, նոր աշխատատեղերի ստեղծումը, Հայաստանի Հանրապետության սոցիալ-տնտեսական զարգացմանը նպաստելը, ինչպես նաև զարգացած ենթակառուցվածքների ապահովումը։
3․ Նախագծի մշակման գործընթացում ներգրավված ինստիտուտները և անձինք․
 Նախագիծը մշակվել է ՀՀ էկոնոմիկայի նախարարության կողմից։

4․ Ակնկալվող արդյունքը․
Ակնկալվում է «Հայաստանի Հանրապետության Սյունիքի մարզի Մեղրի համայնքում ազատ տնտեսական գոտի ստեղծելու, «Մեղրի ազատ տնտեսական գոտի» փակ բաժնետիրական ընկերությունն ազատ տնտեսական գոտու կազմակերպիչ ճանաչելու, ինչպես նաև ազատ տնտեսական գոտու գործունեության վերաբերյալ կազմակերպչի կողմից ներկայացվող հաշվետվության ձևերը հաստատելու մասին» N 1595-Ա որոշման մեջ նշված տնտեսական գործունեության տեսակները համապատասխանեցնել «Ազատ տնտեսական գոտիների մասին» օրենքի նոր խմբագրությամբ սահմանված տնտեսական գործունեության տեսակներին։
5․ Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին․
 Սույն նախագծով ՀՀ պետական բյուջեի եկամուտների և ծախսերի ավելացում կամ նվազեցում չի նախատեսվում։

6․ Կապը ռազմավարական փաստաթղթերի հետ. Հայաստանի վերափոխման ռազմավարություն 2050թ․, Կառավարության 2021-2026թթ. ծրագիր, ոլորտային և/կամ այլ ռազմավարություններ․
Սույն նախագիծը բխում է ՀՀ կառավարության 2021 թվականի օգոստոսի 18-ի «Հայաստանի Հանրապետության կառավարության ծրագրի մասին» N 1363-Ա որոշման հավելվածի «ՏՆՏԵՍՈՒԹՅՈՒՆ» բաժնի «Արտաքին տնտեսական քաղաքականություն և արտահանման խթանում» ենթաբաժնից։  


